
〈夫雷公式全樣圖。乃可依文篆造之。勿有差悟。此式諸賢秘法。力不可稱。量加臨運式。有十萬神鬼從之。式有超凡入聖之功。有㧞死入生之力。授〉

〈佩式靈則召兵。水火莫能所害也。衛公賛式曰。大哉雷公式。掌握天地之極。護身并佐國。可以免傾危。造式可天局地式。别有法而可也。　造天地〉

〈印篆法樣章第二。　雷公式曰。授吾式。乃得天帝陰陽六印。故黄石公曰。天地之氣。在吾之印。陰陽之合。在吾神式。諸式此日隱。蓋為此印尤好。古〉

〈式曰。知壬無式不靈。有式者無印不聖。故通兹二事。可以為聖。能攝天下之掌法者。可求變化萬端。飛昇傾刻。雷公無此天地之印。則鬼神煞人天〉

〈印可擟天之一切靈神。蓋雷公三十六神。乃天之靈神故印擟之。陽精天印　　　　　　　　陰精地印〉

〈天帝之二印用式。人能召稱雷公三十六神王。八萬四千之鬼兵。用雷棗木。方二寸。依篆樣刻之。若有一切惡鬼相侵。神王不應。當以書鬼神之名〉

〈於印下。埋於五路。有一切光怪妖魅即解。神王自應。此印山山崩印地地大震。印宅宅鳴。印城城壞。印船船在水中不動。印車不行。印重物即輕。印〉


〈石皆飛。晝印為電。夜印於星。印鬼鬼走。印病病瘥。印梁柱喝之即起。印酒盞在室内呌喚自來。已自為驗印之靈也。　地印者。用白檀香木。方二寸刻之。凡人〉

取自“https://zh.wikisource.org/w/index.php?title=Page:永樂大典19782.pdf/15&oldid=2098207”

